
Syarikat Thai bina Tune Hotels.com di 5 negara

BANGKOK 17 Dis. — Evolution Ca-
pital, yang tersenarai di Bursa Saham
Thai, merancang untuk melabur le-
bih AS$200 juta (RM680 juta) dalam
masa beberapa tahun akan datang
bagi membina, memperbaharui dan
mengendalikan 44 Tune Hotels.com
di lima negara.

Syarikat berkenaan telah menan-
datangani perjanjian francais dengan
AirAsia Bhd. bagi membina Tune
Hotels.com.

Presidennya, Simon Gerovich ber-
kata, 24 hotel akan beroperasi pada
fasa pertama dalam masa empat ta-
hun akan datang dengan yang per-
tama dijadualkan beroperasi di pulau
peranginan utama Thailand, Phuket
pada 2010.

Selain, hotel baru, separuh dari-
padanya akan merupakan hotel sedia
ada yang akan diperbaharui sebagaJ
Tune Hotels.com..

“Kami akan memajak kebanyakan
tanah atau ruang selama 30 tahun
bagi memastikan kos permulaan
kami rendah,” kata beliau semasa
membuat pengumuman mengenai

perjanjian francais dengan AirAsia,
syarikat penerbangan tambang mu-
rah utama rantau ini yang telah me-
nubuhkan Tune Hotels.com.

Pada majlis berkenaan, Tune Ho-
tels.com diwakili oleh Ketua Pegawai
Eksekutif kumpulan, Mark Lankester.

Rakan kongsi Thai, firma pengu-
rusan dan penasihat pelaburan har-
tanah memberi fokus kepada sektor
kediaman berjenama dan hospitaliti.

Gerovich berkata, selain Thailand,
yang mana kira-kira separuh dari-
pada 44 hotel yang akan dibina, Evo-
lution juga merancang untuk men-
dirikan jenama hotel dengan per-
khidmatan terhad itu di China, Bang-
ladesh, Filipina dan Indonesia.

Bergantunig kepada lokasi, Gero-
vich berkata, setiap hotel akan mem-
punyai antara 79 dan 150 bilik, dan
menambah bahawa mereka berharap
kadar penginapan pada antara 70
hingga 80 peratus, dengan kadar pu-
rata AS$20 (RM68).

Lankester berkata, Thailand me-
rupakan destinasi pelancongan uta-
ma di rantau ini dengan penyertaan

5-Star

Tune ke pasaran itu akan membawa
perolehan yang ketara kepada kum-
pulan di masa depan.

“Kami dalam kedudukan yang baik
untuk mempunyai 65 hingga 68 hotel
yang beroperasi menjelang 2013 dan
100 pada 2015. Apabila ini dicapai,
kami berharap untuk memperoleh
kebanyakan perolehan daripada ope-
rasi luar negara memandangkan ka-
dar bilik hotel Malaysia pada amnya
rendah,” katanya, dengan memberi
contoh kadar hotel sebanyak RM500
yang beliau bayar untuk hotel dua
bintang di India.

Beliau berkata, tujuh hotel mereka
kini beroperasi di Malaysia dan In-
donesia dengan kadar penginapan
purata 95 peratus, dengan lebih
500,000 tetamu telah tmggal di hotel
berkenaan setakat ini. "~z S

Katanya, syarikat rnerancang untuk
memasuki pasaran lain yang mem-
punyai perkhidmatan AirAsia, seper-
ti India, Australia dan United
Kingdom. - BERNAMA

SIMON Gerovich (kanan) berjabat tangan dengan Mark Lankester pada majlis pengumuman perjanjian francals Tune
Hotels.com. di Bangkok, semalam.

